
GOUVENE HOCHUL ANONSE FININSMAN PWOJE AMELYORASYON CHOSE 36.6
MILYON DOLA A SOU OTOWOUT NAN KONTE ORANGE LAN

Pwoje a gen ladan reparasyon an pwofonde chose yo ak refé sifas ant Woodbury
ak Newburgh

Gouvene Kathy Hochul te anonse jodi a finisman yon pwoje amelyorasyon enfrastrikti
36.6 milyon dola sou Otowout (I-87) nan Konte Orange. Pwoje a, ki te komanse ane
pase a, te gen ladan | reparasyon konplé ak pasyél sou apepré 77 km (48 mil) liy ki
sitiye a kék km nan no Soti 16 (Harriman - US Route 6 - NY Route 17) nan Woodbury
rive nan Soti 17 (Newburgh - Scranton - 1-84 - NY Routes 17K & 300) nan Newburgh.
Apepré 53,000 chofé itilize seksyon sa a nan I-87 nan toude direksyon chak jou.

"Eta Nouyok kontinye bay wout ki pi lis e ki pi an sekirite atrave eta a, sa ki amelyore
eksperyans kondwi pou pasaje yo, chofé komesyal yo ak vizité yo," Gouvené Hochul
te deklare. "Refe chose Otowout la epi kenbe wout la lis pou chofé yo se yon
envestisman kritik 1é nou konsidere wol enpotan otowout 1,207 km (570 mil) la jwe nan
rezo transpo nou an ak ekonomi eta nou an."

Direkté Egzekitif Otorite Thruway Eta Nouyok la, Frank G. Hoare, te deklare, "Chak
jou, plizye milye chofe depann sou seksyon [-87 sa a pou konekte yo ak gwo wout nan
Hudson Valley tankou Interstate 84 ak Route 17. Pwojé sa a amelyore fyabilite wout la
epi li kenbe | an bon eta pou moun ki depann de li yo."

Pwojé amelyorasyon an soti nan poto kilometrik 48.0 rive nan 60.1 e li te gen ladan
reparasyon pave konple ak pasyéel pou adrese posyon ki pi deteryore sou wout la ni nan
direksyon no ak nan direksyon sid. Ekip yo te enstale yon kouch asfalt 5 cm (2 pous)
tou pou yon eksperyans kondwi ki pi dous. Travay adisyonel yo te gen ladan
amelyorasyon sekirite tankou enstalasyon nouvo ray gid, nouvo liy reflektif ak
amelyorasyon nan drenaj ak ponso yo. Apepré 85 pousan nan baz wout Thruway la
remonte ak konstriksyon orijinal li nan ane 1950 yo, sa ki mete aksan sou bezwen pou
gwo antretyen, rekonstriksyon, ak aktivite reyabilitasyon pou kenbe sifas pou kondui a
nan yon bon eta.

Chef Egzekitif Konte Orange, Steve Neuhaus, te deklare, "Amelyorasyon sa yo sou
Thruway la se yon envestisman enpotan nan rezo transpo Konte Orange la. Avék plizye

milye chofé k ap vwayaje nan korido sa a chak jou, li esansyél pou kenbe wout ki an
sekirite epi ki fyab pou sipote rezidan nou yo, vizité nou yo ak ekonomi lokal la."

Majistra Vil Newburgh la, Torrance Harvey, te deklare, "Envestisman nan enfrastrikti
esansyel pou vitalite ak sekirite rejyon nou an. Finisman pwojé Thruway sa a reprezante
yon angajman pou amelyore eksperyans vwayaj chak jou pou rezidan yo, vizite yo ak
biznis yo san distenksyon. Konsantrasyon kontinyél Gouvéné Hochul sou
modenizasyon korido transpo nou yo pemet Hudson Valley kontinye avanse.”

Pou enfomasyon deplasman ki ajou, nou ankouraje chofe yo telechaje aplikasyon
mobil la ki disponib pou telechaje gratis sou aparey iPhone ak Android. Aplikasyon an
bay otomobilis yo akse direk nan tan reyél ak asistans pou navigasyon pandan yo sou
wout. Vwayajé yo ka vizite tou Kat Vwayajé entéraktif la ki gen kamera sikilasyon an
direk. Otomobilis yo ka enskri pou yo resevwa imel TRANSalert tou k ap bay denye
enfomasyon sou kondisyon sikilasyon sou Thruway la.

Enfomasyon sou Otorite Thruway

Thruway Gouvene Thomas E. Dewey la ki te konstwi nan komansman ane 1950 yo, se
youn nan pi ansyen Sistem Otowout Nasyonal Ant Eta (National Interstate Highway
System) yo epi youn nan wout peyaj ki pi long nan peyi a. Antretyen ak operasyon
sistem Thruway la finanse prensipalman pa mwayen peyaj. Otorite Thruway pa resevwa
okenn lajan taks federal, eta oswa lokal epi jwenn peman nan men moun k ap kondui
sou otowout la, tankou yon tyeé nan chofe ki soti andeyo eta a.

An 2024, Otorite Thruway la te trete plis pase 400 milyon tranzaksyon peyaj epi
otomobilis yo te kondwi 13.2 milya kilomét (8.2 milya mil) sou Thruway la. Plan Kapital
Otorite a pou ane 2025-2029 ap envesti 2.7 milya dola nan enfrastrikti ak ekipman, sa ki
reprezante yon angajman ogmante nan 742 milyon dola oswa 38 pousan depi plan
ajisteman peyaj sou plizye ane a te apwouve an 2023. Ogmantasyon envestisman an
pral mennen nan travay sou apepre 61 pousan nan plis pase 5,506 km (2,800 mil) vwa
pavaj Thruway yo ansanm ak ranplasman oswa reyabilitasyon 20 pousan nan 819 pon
Thruway yo.

Thruway la konsidere kom youn nan wout ki pi an sekirite nan peyi a ak yon to fatalite ki
lajman anba endis nan tout peyi a, epi to peyaj yo pami to ki pi ba nan peyi a konpare
ak wout peyaj ki menm jan. Tarif peyaj debaz machin pasaje Thruway la pi piti pase 5
santim pou chak 1.60 km (1 mil), konpare ak Ohio Turnpike (6 santim pou chak 1.60
km), New Jersey Turnpike (jiska 39 santim pou chak 1.60 km) ak Pennsylvania
Turnpike (16 santim pou chak 1.60 km).

Lavi anplwaye Otorite Thruway, travaye wout ak pesonél ijans depann de tout moun k
ap vwayaje sou otowout la. Otomobilis yo ta dwe rete vijilan epi atantif pandan y ap
kondwi, ralanti nan zon travay yo epi pase akote le yo wé yon veyikil sou bo wout la.
Lwa Mete yo Sou Kote Eta a, ki te elaji an mas 2024, egzije chofé yo ralanti epi deplase
pou bay pase tout veyikil ki kanpe sou wout la. Sekirite se yon responsablite pataje.

Pou plis enfomasyon, swiv Thruway la sou Facebook, X ak Instagram, oswa vizite
sitweb Thruway la.

